	GWEITHDREFN  Teitl: 
	Cam-drin Domestig 

	Maes Arfer/Busnes: 
	Diogelu Pobl Agored i Niwed 

	Yr Adran sy'n Gyfrifol: 
	Diogelu’r Cyhoedd 

	Cyhoeddwyd Gyntaf: 
	01/04/04 
	Cofnod Diwygio 

	Adolygwyd Ddiwethaf: 
	04/10/16 
	Mae'r ddogfen hon yn berthnasol i weithwyr y: 

	Rhif Fersiwn: 
	12 
	Prif Gwnstabl 

	CENHADAETH A GWELEDIGAETH HEDDLU DE CYMRU: 

	CADW DE CYMRU YN DDIOGEL
SICRHAU MAI NI YW'R GORAU AM DDEALL ANGHENION EIN CYMUNEDAU AC YMATEB IDDYNT

	AMCAN GWEITHDREFNAU HEDDLU DE CYMRU: 

	· Diogelu bywydau oedolion a phlant sydd mewn perygl o ganlyniad i gam-drin domestig. 
· Ymchwilio i bob adroddiad o gam-drin domestig. 
· Gweithredu'n effeithiol yn erbyn troseddwyr a'u dal yn gyfrifol drwy'r system cyfiawnder troseddol. 
· Atal a lleihau cam-drin domestig. 


	ARWEINIAD: 

	Mae pob agwedd ar y Weithdrefn hon yn orfodol. ac mae'n rhaid ei darllen ar y cyd â'r canlynol: 
· Arfer Proffesiynol Awdurdodedig ar Gam-drin Domestig 
· Rhestri gwirio mynediad cyflym APP 
· Coleg Plismona – Arweiniad Ymateb Cychwynnol Cam-drin Domestig 


	ASESIAD RISG CYFFREDINOL: 

	Dim 

	GWEITHDREFN: 

	Adroddiad Cychwynnol 
Mae'r man cyswllt cyntaf yn pennu dosbarthiad y digwyddiad a'r lefel ymateb briodol. Lle mae'r Ganolfan Gwasanaethau Cyhoeddus (PSC) yn gofyn i swyddog fynychu digwyddiad sy'n ymwneud â cham-drin domestig, y Ganolfan sy'n gyfrifol am sicrhau y cynhelir pob gwiriad cudd-wybodaeth perthnasol ac y cofnodir hyn ar Control Works/NICHE OEL fel y bo'n briodol a lledaenu hyn i'r swyddog mynychu'n brydlon. 
Ar ôl cyrraedd y safle, dylai'r swyddog gadarnhau lles unrhyw ddioddefwr drwy gael cyswllt wyneb yn wyneb ag ef. Os na chynhelir hyn am unrhyw reswm, dylid cyfeirio'r digwyddiad i swyddog goruchwylio ar unwaith er mwyn sefydlu llinellau ymholi. Yn ychwanegol, mae'n rhaid i'r swyddog mynychu sicrhau y nodir yr holl droseddau cysylltiedig ac yr ymchwilir iddynt. 
Gweithredu Cadarnhaol 
· Mae'n rhaid trin pob achos o Gam-drin Domestig fesul achos ac mae'n rhaid i sail resymegol glir ar y camau a gymerwyd gael ei dogfennu yn NICHE OEL a/neu PPN. 
· Mae'n RHAID i bob achlysur gynnwys cyfeiriad at unrhyw hanes o ymddygiad bygythiol, sarhaus, rheolaethol neu gymhellol. 

	· Blaenoriaeth gyntaf y swyddog mynychu yw sicrhau diogelwch y dioddefwr a chymryd camau Gweithredu Cadarnhaol i asesu'r risgiau, lleihau neu ddileu'r bygythiad ac atal unrhyw niwed. 
· Lle adroddwyd ar drosedd, mae'n rhaid ystyried arestio'r drwgdybiedig. Bydd hyn yn cynnwys digwyddiadau lle nad yw'r dioddefwr yn cefnogi erlyniad. 
· Mewn amgylchiadau penodol lle nad ystyrir mai arestio yw'r ffordd fwyaf priodol o weithredu, dylai Swyddogion ddefnyddio ffurfiau ymyrryd neu ddiogelu eraill megis Lloches, symud/gwahanu partïon, lleoli plant rywle arall, rhoi cefnogaeth, gwybodaeth/cysylltiadau ‘cyfeirio’ a chyngor dilynol. 
Swyddog Ymateb Cyntaf 
Nodir yr isafswm camau gweithredu ymchwilio i'w cymryd ym mhob digwyddiad Cam-drin Domestig (DA) yn y cynllun deg pwynt isod. Mae'n RHAID dilyn y camau gweithredu hyn a bydd swyddogion mynychu yn asesu ac yn casglu'r holl dystiolaeth ymchwilio ac yn rhoi ystyriaeth lawn i unrhyw fater diogelu enbyd. 
1. MYNYCHU - Mae'n rhaid i swyddogion sy'n mynychu achosion DA ystyried a yw ymddygiad cymhellol a rheolaethol yn ffactor. Dylent dynnu lluniau o unrhyw dystiolaeth gan ddefnyddio'u dyfeisiau Samsung i ddechrau. Mae'n rhaid i'r delweddau hyn gofnodi anafiadau, dillad a golwg gyffredinol y dioddefwr a hefyd unrhyw arwydd o helbul yn y safle. Hefyd, mae'n rhaid tynnu lluniau o ddrwgdybedigion lle mae arwydd o fod yn rhan o helbul. Mae'n rhaid i swyddogion gydnabod anghenion enbyd plant a phobl ifanc ac ymateb iddynt. Mae'n RHAID cynnal gwiriadau lles ar y plant a'r bobl ifanc yn y lleoliad a'u cofnodi'n briodol. Hefyd, mae'n RHAID cael a chofnodi manylion am yr holl blant a phobl ifanc sy'n perthyn i'r dioddefwr neu'r troseddwr os oeddent yn byw yn y cyfeiriad ar adeg y digwyddiad ai peidio. Mae'n RHAID cael amser diogel a rhif ffôn cyswllt gan y dioddefwr. Mae'n rhaid cofnodi hyn yn yr adran sylwadau PPN. 
2. ARESTIO - Lle mae drwgdybiedig yn cael ei arestio ar y safle, mae'n rhaid i'r swyddog gysylltu â'i swyddog goruchwylio er mwyn trefnu i uned arall gludo'r carcharor i'r ddalfa. Bydd y swyddog mynychu cychwynnol yn aros i roi gofal i'r dioddefwr a gorffen casglu tystiolaeth. Bydd hyn yn cynnwys cael datganiad dioddefwr. 
Lle nad oes rhagor o staff ar gael ac mae angen symud carcharor ar unwaith, dylai'r swyddog gael adroddiad byr - wedi'i lofnodi gan y dioddefwr. Bydd y swyddog yn dychwelyd i gymryd datganiad manylach cyn gynted â phosibl. 
3. CYFLEOEDD FFORENSIG - Mae'n rhaid i'r swyddogion ystyried cyfleoedd fforensig megis dillad wedi rhwygo, anafiadau ac arfau. Os bydd ar gael, gofynnir i CSI fynychu'r safle. 
4. O DŶ I DŶ - Mae'n rhaid ymweld ag o leiaf dri thŷ i'r naill ochr a'r llall a/neu dri thŷ gyferbyn. Mae'n rhaid i'r swyddogion geisio gwybodaeth hanesyddol, yn ogystal â gwybodaeth sy'n benodol i'r digwyddiad y maent yn mynychu ar ei gyfer. 
5. Teledu Cylch Cyfyng - Mae'n rhaid nodi'r ffiniau a chwilio am gyfleoedd tystiolaeth gan ystyried amserlenni cadw teledu cylch cyfyng cyn trosysgrifo neu ddileu. 
6. CUDD-WYBODAETH - Mae'n rhaid i'r swyddogion gynnal gwiriadau cudd-wybodaeth ar bob parti ac mae'n rhaid cyfeirio at achlysuron DA blaenorol, perthnasol mewn datganiadau a gymerir. Unrhyw Goflen Unigolyn troseddwr i'w chynnwys ar ffurflen MG 3 a'i chyflwyno fel cymeriad drwg. Hefyd, mae'n rhaid i'r MG 3 nodi a geisir gorchymyn atal. Pan wneir cais remánd, mae'n rhaid gofyn am amodau mechnïaeth cadarn rhag ofn bod y cais yn aflwyddiannus, e.e. ni ddylai'r troseddwr gael cyswllt â'r dioddefwr drwy unrhyw fodd. 

	7. GALWAD 999 - Mae'n rhaid i swyddogion gael copi o'r recordiad llais 999 cyn gynted ag y bo modd. Mae'n rhaid ei gadw ar gyfer cyfweliad a'i drawsgrifio neu ei grynhoi ar gyfer cyngor Gwasanaeth Erlyn y Goron (GEG). 
8. FFONAU SYMUDOL - Mae'n rhaid i swyddogion mynychu ystyried y cyfleoedd sydd ar gael o ffonau symudol a dyfeisiau cadw data cyfryngau cymdeithasol. Mae'n rhaid ystyried bod ffonau symudol dioddefwyr a drwgdybiedigion bob amser yn cynnwys cyfleoedd tystiolaeth. 
9. DATGANIADAU - Mae'n rhaid i swyddogion mynychu gwblhau eu datganiadau eu hunain cyn gynted ag y bo modd ar ôl y digwyddiad. Mae'n rhaid i hyn gynnwys manylion am yr hyn a welsant wrth gyrraedd y safle, esboniad manwl ynghylch arwyddion o helbul ac unrhyw sylwadau a wnaed gan ddioddefwyr neu ddrwgdybedigion. Mae'n rhaid i unrhyw gofnod o sylwadau arwyddocaol a wnaed gan ddioddefwyr fod yn gyson â chodau ymarfer PACE. 
Os cyhuddir y drwgdybiedig, mae'n RHAID ei gyfeirio i'r Llys Trais Domestig Arbenigol gydag amodau mechnïaeth cyfyngol ar waith i ddiogelu'r dioddefwr a'r plant, wrth iddynt aros am ddyddiad llys. 
Datganiadau gan Ddioddefwyr Meddw 
Bydd angen i swyddogion wneud penderfyniad proffesiynol ynghylch gallu dioddefwr i wneud datganiad ai peidio er gwaethaf lefel y meddwdod. Ceir arweiniad yn y ddogfen Datganiadau gan Ddioddefwyr Meddw. Arweiniad i swyddogion heddlu ac ymchwilwyr yw hwn. 
Datganiad Personol Dioddefwr 
Mae'r datganiad personol dioddefwr yn cael ei lunio yng ngeiriau'r dioddefwr ei hun ac mae'n rhaid iddo ddisgrifio sut mae'r ymddygiad wedi effeithio ar ei fywyd. Bydd hyn yn helpu'r llys i wneud penderfyniadau ar Orchmynion Atal. Ceir arweiniad yn y ddogfen Datganiad Personol Dioddefwr: Arweiniad i swyddogion heddlu, ymchwilwyr ac ymarferwyr cyfiawnder troseddol. Mae'n rhaid i swyddogion gynnig mesurau arbennig ac mae'n rhaid cofnodi hyn yn y datganiad. 
10. CYSWLLT DIODDEFWR - Rhowch wybod i'r dioddefwr pryd y disgwylir cysylltu ag ef a chan bwy. Dylech asesu risg a rheoli unrhyw ofal dioddefwr enbyd a chyflwyno PPN. Dylech ystyried diogelu ar bob adeg a chysylltu â'r Uned Cam-drin Domestig Abuse (DAU) os oes angen cyngor arbenigol. 
Cyn diwedd eu taith ddyletswydd, mae'n RHAID i swyddogion bennu tasg y PPN i fewnflwch priodol PPU/ DAU. Mae'n RHAID sgorio'r dasg fel Isel, Canolig neu Uchel yn ôl y risg ar y PPN. 
Mae'n rhaid cofnodi pob cam gweithredu a diweddariad ymchwiliol ar OEL Niche. Gellir defnyddio'r rhestr wirio ganlynol er mwyn cynorthwyo mewn ymchwiliadau prawf bywyd ‘Ymchwiliadau Prawf Bywyd Cam-drin Domestig’. 
Rheoli Niche 
Mae'n rhaid bod gan ddioddefwyr a chyflawnwyr Cam-drin Domestig faneri a marcwyr yn gysylltiedig â'u cofnod enwol ar Niche. Bydd yr arweiniad isod yn cynorthwyo staff i adnabod sut a phryd mae'n rhaid eu hychwanegu. 


[page 4]
	Dioddefwr Mynych - Rhywun y nodir ei fod yn ddioddefwyr mewn dau neu fwy o achlysuron cam-drin domestig mewn cyfnod deuddeng mis. 
Cyflawnwr Mynych - Rhywun y nodir ei fod yn droseddwr mewn dau neu fwy o achlysuron cam-drin domestig mewn cyfnod deuddeng mis gyda'r un dioddefwr. 
Cyflawnwr Cyfresol – Rhywun y nodir yr adroddwyd arno i'r heddlu am ei fod wedi cyflawni neu fygwth cam-drin domestig yn erbyn dau neu fwy o ddioddefwyr. Mae hyn yn cynnwys partneriaid agos presennol neu flaenorol ac aelodau o'r teulu (dim amserlen benodedig). 
· Arweiniad Baneri a Marcwyr 
Rôl yr Aseswr Risg (RA) 
Mae aseswyr risg yn adolygu pob PPN a geir yn uned diogelu'r cyhoedd. Maent yn asesu risg ac yn ymholi pob system sydd ar gael er mwyn cael golwg gyfannol ar y berthynas cyn dechrau mesurau diogelu ac amddiffyn angenrheidiol, gan rannu gwybodaeth ymhellach ag asiantaethau a gwasanaethau partner priodol. Mae isafswm safonau y disgwylir i'r sawl sy'n cwblhau'r broses asesu risg ymgymryd â nhw, gan ddibynnu ar lefel y risg a nodir i'r dioddefwr. Proses MARAC 
Os amlygir troseddau newydd yn y cofnodion, mae'n rhaid creu achlysur a'i agor fel digwyddiad sy'n ymwneud â throsedd, a cheisio euogfarn. Os na chynhelir ymchwiliad, mae'n rhaid cofnodi'r sail resymegol yn llawn ar yr OEL. Nid oes gofyniad i roi gwybod i'r dioddefwr na'r cyflawnwr honedig y cofnodwyd y mater. 
Rôl y Swyddog Cam-drin Domestig (DAO) 
Yn gyffredinol, nid yw swyddogion yr Uned Cam-drin Domestig Bwrpasol yn ymateb i adroddiadau cychwynnol o gam-drin domestig. Diogelu yw prif rôl y DAO, gan sicrhau bod cynllun rheoli diogelwch priodol ar waith, yn ogystal ag ymgysylltiad effeithiol ag asiantaethau partner er mwyn sicrhau y darperir gwasanaeth cofleidiol cyflawn i bob dioddefwr. 
Larymau Cam-drin Domestig 
Mae larymau personol ar gael i ddioddefwyr cam-drin domestig risg uchel, y gellir eu defnyddio yn y cartref neu oddi arno. Gall swyddogion DAO gynnig rhagor o gyngor ac arweiniad ar gyfer defnyddio'r gwasanaeth hwn. 
Rhagor o Fesurau Diogelu 
Cynllun Datgelu Trais Domestig (DVDS) - cyfeirir ato hefyd fel Cyfraith Clare 
Prif nod y DVDS yw cyflwyno gweithdrefnau cydnabyddedig a chyson ar gyfer datgelu gwybodaeth a fydd yn galluogi partner unigolyn sydd wedi bod yn dreisgar o'r blaen i wneud dewisiadau hysbys ynghylch datblygu'r berthynas honno ai peidio a sut mae gwneud hynny. 
Gall swyddogion DAU roi rhagor o wybodaeth i swyddogion 
· Cyfraith Clare - Cynllun Datgelu Trais Domestig (DVDS) 
· Siart Llif 
Hysbysiadau/Gorchmynion Diogelu rhag Trais Domestig (DVPN/O) 
Mae DVPN/O yn bwerau newydd a gyflwynwyd drwy Ddeddf Trosedd a Diogelwch 2010. 
Rhoddir DVPN gan yr heddlu er mwyn gwahardd cyflawnwr cam-drin domestig rhag ymyrryd â dioddefwr drwy osod gwaharddiadau/amodau caeth arno. Mae'r broses hon yn adeiladu ar y gweithdrefnau presennol ac yn pontio'r bwlch diogelu presennol drwy roi diogelwch brys enbyd i ddioddefwyr. Maent yn rhoi lle diogel i ddioddefwyr archwilio pob opsiwn er mwyn iddynt wneud penderfyniadau hysbys ar eu diogelwch. Mae angen awdurdodiad Uwcharolygydd ar gyfer y broses hon.

	· Hysbysiad Diogelu rhag Trais Domestig (DVPN) 
Tystion a Dioddefwyr sy'n Agored i Niwed 
· Dolenni i ddeunydd cyfeirio sy'n gysylltiedig â 'Dioddefwyr a Thystion' 
· Police Watch a Cocoon Watch 
Y Cod Ymarfer i Ddioddefwyr Troseddau 
Mae'r Cod Ymarfer i Ddioddefwyr Troseddau wedi'i ddiweddaru; dilynwch yr hyperddolen er mwyn gweld y newidiadau sy'n effeithio ar Heddlu De Cymru. 

	FFURFLENNI: 

	· Mae PPN ar gael ar NICHE drwy'r adroddiad unigolyn. 
· Mae ffurflenni Cynllun Datgelu Trais Domestig (DVDS) ar gael ar NICHE drwy'r tab adroddiadau Occ/Events. 
· Mae ffurflenni Hysbysiad Diogelu rhag Trais Domestig (DVPN) ar gael ar Niche 
· Coflen Unigolyn ar gael ar NICHE drwy'r adroddiad unigolyn. 

	DEDDFWRIAETH A RHEOLIEIDDIO: 

	· Deddf Trais Domestig, Troseddu a Dioddefwyr 2004 
· Deddf Diogelwch rhag Aflonyddu 1997 
· Deddf Cyfraith Teulu 1996 
· Ddeddf Ymddygiad Gwrthgymdeithasol, Troseddu a Phlismona 2010 (Rhan 10 Priodas dan Orfod) 
· Deddf Anffurfio Organau Cenhedlu Benywod 2003 

	DEUNYDD CYFEIRIO: 

	· Model Asesu Risg DASH 
· Rhestr Wirio Casglu Tystiolaeth Cyngor Cenedlaethol Prif Swyddogion yr Heddlu a GEG ar y Cyd 
· Trais yn Erbyn Menywod a Merched GEG 
· GEG - Arweiniad ar Erlyn Achosion Trais Domestig 
· GEG - Arweiniad ar Stelcio ac Aflonyddu 
· Trais a Cham-drin Domestig - Arweiniad y Swyddfa Gartref 
· Gorchmynion Atal 
· GEG - Taflen Gyngor ar Gyhuddo Cam-drin Domestig (2015) 
· GEG - Canllawiau Cam-drin Domestig - Hunanamddiffyniad a Gwrth-honiadau 
Priodas dan Orfod 
· Priodas dan orfod a thrais ar sail anrhydedd - Arfer Proffesiynol Awdurdodedig y Coleg Plismona 
· Arweiniad Gov.UK ar briodas dan orfod 
· Canllawiau Arfer Amlasiantaeth - Trin Achosion o Briodas dan Orfod 2014 
Anffurfio Organau Cenhedlu Benywod 
· Priodas dan Orfod a Thrais ar Sail Anrhydedd 
· Gweithdrefn Gweithle Cam-drin Domestig 

	· Canllaw i Remedïau Sifil 
· Trais a Cham-drin Domestig – Arweiniad Cenedlaethol Cyflwyniad Llawlyfr Gweledol Heddlu 
· Polisi Stelcio ac Aflonyddu Heddlu De Cymru 1 
· Diogelu Pobl Lesbiaidd, Hoyw a Deurywiol - Arweiniad Ymarferol i Heddluoedd 
· Arweiniad ar Gam-drin Pobl Hŷn 
· Diogelu Plant a Phobl Ifanc Cymru Gyfan y mae DA yn Effeithio arnynt (2011) 


